
Gildistökuákvæði. 
Reglur þessar öðlast þegar gildi. Um leið falla úr gildi ákvæði 7. og 8. gr. reglugerðar 

fyrir Háskóla Íslands nr. 98/1993, með áorðnum breytingum, sem birt var í A-deild Stjórnar- 

tíðinda. 

Háskóla Íslands, 16. desember 1999. 

Páll Skúlason.   

Þórður Kristinsson. 

16. desember 1999 Nr. 902 

REGLUGERÐ 

fyrir viðskipta- og hagfræðideild Háskóla Íslands. 

1. gr. 

Viðskipta- og hagfræðideild veitir kennslu í viðskiptafræði og hagfræði. Deildin veitir 
kennslu í viðskiptafræði til B.S. prófs, cand. oecon. prófs, MBA og M.S. prófs. Deildin 
veitir kennslu í hagfræði til B.S. prófs, B.A. prófs og M.S. prófs. Námið er vegið í einingum 
(e) og skal ársnám talið 30 e. Til B.S. prófs og B.A. prófs er krafist 90 e, en til cand. 

oecon. prófs er krafist 120 e. Til MBA og M.S. prófs er krafist 45 e hið minnsta. Deildin 

getur skipulagt framhaldsnám til doktorsprófs í hagfræði annars vegar og í viðskiptafræði 

hins vegar samkvæmt nánari reglum sem hún setur og háskólaráð samþykkir. 
Deildin skiptist í viðskiptaskor og hagfræðiskor. Stjórn deildarinnar er í höndum 

skorarformanna, skorarfunda, deildarforseta og deildarfunda. Deildarfundur hefur úrslitavald 

í öllum málum, sem deildin er bær að taka ákvörðun um. 

Kennslugreinar deildarinnar skiptast milli viðskiptaskorar og hagfræðiskorar eftir 
ákvörðun deildarfundar. Hvor skor fer með málefni kennslugreina sinna í umboði deildar- 
fundar, ákvarðar námsefni og tilhögun kennslu og prófa, ákveður skiptingu kennslu milli 
kennara í skor og gerir tillögur til deildarfundar um ráðningu aðjúnkta og stundakennara. 
Áður en deildin gerir tillögur um ráðningu í prófessorsstarf, dósentsstarf eða lektorsstarf, 

skal leita álits viðkomandi skorar, og eiga fulltrúar stúdenta á skorarfundi þá ekki atkvæðis- 

rétt. Skorir gera tillögur til deildarfundar um nauðsynlegar fjárveitingar og nýjar stöður. 

Á skorarfundi eiga sæti prófessorar, dósentar og lektorar í kennslugreinum skorar og 
tveir fulltrúar stúdenta kjörnir ár hvert af félagssamtökum þeirra úr hópi stúdenta í sömu 
skor, og taka þeir sæti á skorarfundum við upphaf næsta háskólaárs. Enginn getur átt sæti 
í tveimur skorum. Deildarfundur ákveður í hvorri skor kennari á sæti. Skor er heimilt að 

veita aðjúnktum sæti á skorarfundum. 
Hvor skor kýs í apríl ár hvert formann og varaformann úr hópi prófessora, dósenta og 

lektora skorarinnar. Skor heldur fundi eftir þörfum. Gerðir skorarfunda skulu bókfærðar. 

2. gr. 

Almennt um B.S. og B.A. nám. 

Skipan B.S. og B.A. námsins miðast við 3 ár eða sex misseri. Í B.S. og B.A. námi 

er boðið upp á námsleiðir sem skorir setja nánari reglur um. 
Prófgreinar til B.S. prófs í viðskiptafræði eru rekstrarhagfræði, þjóðhagfræði, reiknings- 

hald, stærðfræði, tölfræði, upplýsingatækni og aðrar greinar samkvæmt ákvörðun 

viðskiptaskorar, alls 90 e.

Prófgreinar til B.S. prófs og B.A. prófs í hagfræði eru hagfræði, stærðfræði, tölfræði 
og aðrar greinar samkvæmt ákvörðun hagfræðiskorar, alls 90 e. 

3. gr. 

Almennt um cand. oecon nám. 

Skipan cand. oecon. námsins miðast við 4 ár eða átta misseri. Í náminu er boðið upp 
á námsleiðir (kjörsvið) sem skorir setja nánari reglur um. Eitt kjörsvið í cand. oecon. námi 
skal vera reikningshalds- og endurskoðunarsvið. 

Prófgreinar til cand. oecon. prófs í viðskiptafræði eru rekstrarhagfræði, þjóðhagfræði, 
reikningshald, stærðfræði, tölfræði, upplýsingatækni, lögfræði, markaðsfræði, framleiðsla, 
fjármál, stjórnun, aðgerðarannsóknir og aðrar greinar samkvæmt ákvörðun viðskiptaskorar, 
alls 120 e. 

d. gr. 

Almennt um M.S. og MBA nám. 

Skipan M.S. námsins miðast við 3 misseri. Nám til M.S. prófs er 45 einingar hið 
minnsta, þar af eru 30 e í námskeiðum og 15 e ritgerð. Nemendur sem vilja ljúka 60 e 
M.S. prófi hafa kost á 30 e ritgerð eða geta óskað eftir heimild til að ljúka 45 e í nám- 
skeiðum. 

Skipan MBA námsins miðast við 3 misseri. Nám til MBA prófs er 45 einingar hið 
minnsta, þar af eru 39 e í námskeiðum og 6 e ritgerð. Nemendur sem vilja ljúka 60 e 
MBA prófi geta óskað eftir heimild til að ljúka 54 e í námskeiðum. 

Skorir setja nánari reglur um inngönguskilyrði, námsleiðir og námskröfur. 

5. gr. 

Stúdent velur námsleiðir og frjálsar kjörgreinar og er honum heimilt að áskildu 
samþykki deildar að velja frjálsar kjörgreinar í öðrum deildum eða námsbrautum. 

Efni ritgerðar skal valið í samráði við a.m.k. einn fastan kennara deildarinnar. Ritgerð 
í cand. oecon. námi og B.S. námi vegur 3-6 e. Ritgerð í MBA námi vegur 6 e. Ritgerð í 
M.S. námi vegur 15-30 e. Deildin setur nánari reglur um vægi ritgerða, samningu þeirra 
og skil. Heimilt er að prófa stúdent munnlega um efni ritgerðar og meta frammistöðu hans 
sem hluta af einkunn fyrir ritgerðina. Umsjónarkennari og prófdómari gefa einkunn fyrir 

MBA og M.S. ritgerðir. 
Deildinni er heimilt að fengnum tillögum skora að skipuleggja nám fyrir nemendur 

sem eru skráðir í aðrar deildir Háskóla Íslands. 

6. gr. 
Skorir ákveða hvaða forkröfur skuli gilda um aðgang stúdenta að einstökum nám- 

skeiðum. Heimilt er kennara með samþykki skorar að meta ritgerðir og æfingar sem hluta 
af prófi og áskilja lágmarkseinkunn í hverjum prófhluta greinar. Heimilt er einnig að meta 
vinnu stúdenta í fyrirtækjum og stofnunum og vinnu við ákveðin verkefni utan deildar til 

jafns við ritgerðir og æfingar í einstökum greinum. Skorir geta haldið æfinganámskeið utan 

reglulegs kennslutíma. 

Próf skulu vera skrifleg, nema skorir ákveði annað. Próf eru haldin í lok námskeiðs. 

Endurtekningarpróf eru haldin að hausti. 
Lágmarkseinkunn í kennslugreinum í viðskipta- og hagfræðideild er 5,0 nema annað 

sé tekið fram. Skorir hafa heimild til þess að ákveða hærri lágmarkseinkunn í einstökum 
greinum.

Lágmarkseinkunn (meðaltal) til þess að útskrifast frá viðskipta- og hagfræðideild er 
6,0. 

Stúdent í námi til M.S. prófs skal hafa lokið prófi eigi síðar en þremur árum eftir 

innritun. Stúdent í námi til cand. oecon. prófs skal hafa lokið prófi eigi síðar en sex árum 

eftir skráningu. Stúdent í námi til B.S. prófs eða B.A. prófs skal hafa lokið prófi eigi síðar 
en fimm árum eftir skráningu. Deildin getur veitt undanþágu frá þessum tímamörkum ef 

veikindum eða öðrum gildum ástæðum er til að dreifa. 

Gildistökuákvæði. 
Reglugerð þessi tekur þegar gildi. Um leið falla úr gildi ákvæði XII. kafla reglugerðar 

fyrir Háskóla Íslands nr. 98/1993, með áorðnum breytingum, sem birt var í A-deild 

Stjórnartíðinda. 

Háskóla Íslands, 16. desember 1999. 

Páll Skúlason.   

Þórður Kristinsson. 

15. desember 1999 Nr. 903 

REGLUGERÐ 

fyrir verkfræðideild Háskóla Íslands. 

1. gr. 

Stjórn deildarinnar er í höndum deildarfunda, deildarráðs og deildarforseta. 

Deildarfundur hefur úrslitavald í öllum málum, sem deildin er bær að taka ákvörðun 

um. Fundi skal boða bréflega með minnst viku fyrirvara, ef kostur er. Dagskrá skal greina 
í fundarboði. 

Deildin gerir tillögu um ráðningu í starf prófessors, dósents eða lektors og framgang 
milli starfa og eiga fulltrúar stúdenta á deildarfundi þá ekki atkvæðisrétt. 

Deildin setur reglur um nám eftir því sem þurfa þykir. Deild tekur lokaákvörðun um 

kennsluskrá fyrir birtingu í bók eða á netinu. 
Deildarráð heldur fundi eftir þörfum. Fundi skal boða með dagskrá og með þriggja 

daga fyrirvara, ef því verður við komið. 
Í deildarráði eiga sæti auk deildarforseta, varaforseti deildarinnar, einn fulltrúi úr hverri 

skor, og skal hann vera formaður skorar, einn fulltrúi aðjúnkta, kjörinn úr hópi þeirra á 
sameiginlegum fundi í mars ár hvert sem deildarforseti gengst fyrir, og tveir fulltrúar 

stúdenta, kjörnir af félagssamtökum þeirra til eins árs í senn úr hópi fulltrúa stúdenta á 

deildarfundum. Nýkjörið deildarráð tekur til starfa við upphaf háskólaárs. Deildarforseti 
boðar fundi og stýrir þeim, en varaforseti í forföllum hans. Skylt er að boða til fundar, ef 
rektor, þriðjungur deildarráðsmanna eða ein skor æskir þess. Fundur er ályktunarfær sitji 
hann meirihluti deildarráðsmanna. Afl atkvæða ræður úrslitum mála. Falli atkvæði jöfn, þá 
ræður atkvæði deildarforseta eða þess er gegnir forsetastörfum. Deildarforseti ákveður, hvort 
fara skuli með mál sem trúnaðarmál. Gerðir deildarráðsfunda skulu bókfærðar, og skulu 

þær lesnar og staðfestar, áður en fundi er slitið. Innan tveggja vikna skal senda þeim fundar- 

gerðina, er sæti eiga á deildarfundi. 
Deildarráði er heimilt að fjalla um öll mál er deildina varða, en ákvörðunarvald hefur 

það aðeins í þeim málaflokkum, sem deildarfundur hefur afsalað sér ákvörðunarvaldi í, 

